
1. LANAREN AURKEZPENA
Maiz, zaila egiten zaigu sentitzen duguna besteei adieraztea. Emozioak azaleraztea ere ez da batere erraza; erraza ez den bezala jakitea emozio horiek zerk eragiten dituen. Arazoa areagotu egiten da haurrekin. Maiz oso emozio-egoera gogorrak bizi behar izaten ditu haurrak eta guk, irakasleok, behar-beharrezkoa dugu jakitea zer-nola egin behar dugun haur horrek aurrera egin dezan. 
Ikasturte guztietan, halabeharrez, sarri suertatzen zaigu ikasleen behar afektiboei erantzun behar izatea: familiako norbait gaixotu zaienean, gertuko heriotza bat jasan dutenean, gurasoak banatu direnean, taldekideek baztertzen dituztenean, lagunen arteko liskarretan… Egoera horiek tutoretza edo bestelako saioetan aztertzeko eta lantzeko baliabide praktikoa eskaintzea da proiektu honen helburua, askotan urri aurkitzen baikara material eta baliabideetan.

 Horretarako, ipuina eta hizkuntza afektiboaren arteko loturaz baliatu gara gure egitasmoa  gauzatzeko, jakina baita barne-barneko gauzei buruz hitz egiteak haurra hobeto sentiarazten duela. 
2. SARRERA

Dakigunez, haurraren ipuina fikzioa da, fantasia. Haurrak ipuinaren fikzio horren bidez hobeto ulertzen du errealitatea (bereziki, sentimenduak), horrek maila psikoafektibo berean hitz egiten baitio: fantasiaren eta irudimenaren mailan. Errealitatea ulertzeko eta sentitzeko, fantasia zentzuzko arrazoimena baino hurbilago dago haurraren behar eta nahietatik. Helduok arrazonamendua erabiliz hitz egiten diegu haurrei; ipuinak, aldiz, bihotzari. 

Beraz, oroz gain, haurrak fikzioa behar du barneko korapiloak askatzeko. Familian izan, eskolan edo gizartean, komeni da haurrari kezkatu edo axola zaion guztiaz hitz egitea: bakardadeaz, beldurraz, gaixotasunaz, heriotzaz… Haurrak egoera horiek bizi ditu; baina, bizipen horietan sortutako emozio eta sentimenduak azaltzen edo haietaz hitz egiten  errealitateak uzten ez dionez, fikzioko pertsonaiak behar ditu kanporatzeko. Ipuina entzutean, haurrak bere bizipenak errekonozitzen ditu, pertsonaiek bizi edo pairatzen dituzten emozio eta sentimenduak bizi ditu; orduan konturatzen da bera ez dela egoera hori bizi duen bakarra.
Horregatik, oso garrantzitsua da, ipuina azaltzen denean, arretaz eta maitasunez kontatzea. Kontalariaren hitzak bezain funtsezkoak dira haren keinuak, begiradak edota jarrerak, haien bidez transmititzen baitira sentimenduak.
3. HELBURU NAGUSIAK
Esandakoa gogoan, gauzatu dugu gure lana. Haurraren barne- 

munduari, hau da, sentimendu edo barne-emozioei buruz hitz egiten duten ipuinak aukeratu ditugu, gero, nahi eta beharraren arabera erabiltzeko eskolan. Ipuin horien bidez honako helburu hauek lortu nahi izan ditugu:

a. Sentimenduei, emozioei eta barne-barneko munduari buruz hitz egitea.

b. Emozioak heztea, horiek ezagutzen ikastea eta egoki adierazten jakitea.

c. Hezitzaileen eta haurren arteko hizketa-gaiak eta uneak ugaritzea.

4. IPUINEN SAILKAPENA, GAIKA

· Adiskidetasuna
· Adopzioa

· Alzheimer-a
· Bakardadea

· Beldurra

· Bulling-a

· Enpatia

· Etorkinak

· Familia motak

· Heriotza

· Jelosia

Gai bakoitzaren inguruan bi ipuin hautatu ditugu, eta bakoitzari buruzko fitxa bete. Fitxan, ipuinaren azala, argumentua, noiz erabili eta landu agertzen dira, labur-labur, informazio minimoa ematea baino ez baita fitxaren helburua. Beraz, lantzeko garaian, nork bere bidea jorratu behar du.   
ADISKIDETASUNA

NOIZ ERABILI:

· Haur bat lagunen premian ikusten dugunean.

· Lagunen arteko elkartasuna bultzatu nahi denean.

JARDUERAK:
· Nola sentitzen zen Koxkor ipuinaren hasieran? Eta bukaeran?

    Zer behar zuen?

· Era horretako galderak eginez, sortu elkarrizketa. 

ADISKIDETASUNA

NOIZ ERABILI:

· Haur bat lagunen premian ikusten dugunean.

· Lagunen arteko elkartasuna bultzatu nahi denean.

JARDUERAK:
· Nola sentitzen zen Simon eskola berrira joan zenean? Eta gero?

    Zer behar zuen?

· Era horretako galderak eginez, sortu elkarrizketa. 

· Zer egingo zenuke bakarrik sentitzen den kideari laguntzeko?

Ikasle bakoitzak esaldi batean azaldu dezala.

· Osatu horma-irudi bat emandako ideia guztiekin. 
ADOPZIOA

[image: image17.jpg]Luisa Aguiter /4
Alav Noves 4

& Tximeleta-helarriak .




     INCLUDEPICTURE "http://www.kulturklik.euskadi.net/wp-content/uploads/2011/09/koxkor_ibarrola_miren_agur_meabe.jpg" \* MERGEFORMATINET 

[image: image18.png]



NOIZ ERABILI:
· Adopzio kasu bat dagoenean.

JARDUERAK:

· Nola sentitzen da Aixa? Eta bere anaia?

Era horretako galderak eginez, sortu elkarrizketa. 

· Zerrendatu adoptatutako kidea edo laguna ondo sentiaraziko duten ideiak.

· Irakurri nork bere ideiak, ahots gora eta denen aurrean.
ADOPZIOA

NOIZ ERABILI:
· Gelan adopzio kasu bat dagoenean.
JARDUERAK:

· Nola sentitzen da Maia? Zein da bere kezka?

Era horretako galderak eginez, sortu elkarrizketa. 

· Ikasle bakoitzak ekar dezala bere gurasoen argazkia. Gelan, argazkiak aurrean, hitz egin dezatela gurasoekin duten antzekotasunez eta desberdintasunez.

ALZHEIMER-A

NOIZ ERABILI:

· Bereziki gelako haurren senitartekoren batek alzheimer-a duenean.

JARDUERAK:
· Nola sentitzen da Katixa amona gaixo dagoela ikustean? Zer egiten

    du Katixak amona gustura sentitzeko?

· Antzezlana. Bikoteka jarrita, batek alzheimerra duen pertsonarena 

egingo du, eta besteak laguntzailearena. Laguntzaileak janzten, jaten, ibiltzen… lagunduko dio lagunari. 

ALZHEIMER-A

NOIZ ERABILI: 

· Bereziki gelako haurren senitartekoren batek alzheimer-a duenean.

JARDUERAK:
· Ezagutzen al duzue antzeko gaixotasuna duen inor? Nolakoa da

    gaur egun haren bizitza? Zertan lagundu behar zaio? Zerrenda osatu 

    proposamen guztiekin..

· Jarri musika goxoa. Elkar besarkatu eta ohartu zer sentitzen den egoera horretan.

BAKARDADEA

NOIZ ERABILI:

· Haur bat lagunen premian ikusten dugunean.

· Lagunen arteko elkartasuna bultzatu nahi denean.

JARDUERAK:
· Nola sentitzen zen Koxkor ipuinaren hasieran? Eta bukaeran?

    Zer behar zuen?

· Taldean puzzlea egin. Banatu puzzle baten fitxak, nahastuta.         
· Ume bakoitza bere fitxak ipintzen joango da. Horrela, denen artean, taldeak osatuko du puzzlea. Puzzlearen ordez, eraikuntza erabil liteke. 
BAKARDADEA

NOIZ ERABILI:

· Haur bat lagunen premian ikusten dugunean.

· Ikasle batek besteekin komunikatzeko zailtasunak dituenean.

JARDUERAK:
· Deskribatu ipuineko protagonisten jarrera.

· Jarrera hori aldatuz gero, aipatu elkarrekin zer egin dezaketen.
· Aukera emango diegu une zoriontsuak elkarrekin bizitzeko. Horretarako, asma dezatela beste bukaera bat.
 BELDURRA


NOIZ ERABILI:
· Haurrari azaldu nahi diogunean sentitzen duen beldurra ohiko bizipena dela eta hori gainditu egin daitekeela.
JARDUERAK:
· Nola sentitu ziren antxumeak otsoa etxera sartu zenean? Eta ama itzuli zenean? Zuk noiz sentitzen duzu beldurra?

· Plastilinaz modelatu animaliak eta zuhaitzak.

BELDURRA

NOIZ ERABILI:
· Haurrak beldur handia sentitzen duenean, eta, horren ondorioz, lagunen txantxak jasan behar dituenean.

· Denok, noizbait, beldurra sentitzen dugula ohartarazi nahi dugunean.
JARDUERAK:
· Haurra nola sentitzen zen beldurti kakatia deitzen  ziotenean? Eta sorginarekin plana prestatu  zuenean? 

· Aztertu ipuinean ageri diren beldurrezko egoerak.

· Beldurrari buruzko galderak eginez, sortu elkarrizketa.
· Marraztu bakoitzak zeri dion beldurra, eta osatu lan guztiekin horma-irudi bat.

BELDURRA DESMITIFIKATZEN

NOIZ ERABILI:

· Igeriketa ikastaroa egin aurretik.

· Beldurra, modu naturalean, gainditzeko bideak eskaini beharra dugunean.

JARDUERAK:
· Zer da zuretzat oilobustia izatea? Baduzu beldurrik? Zeri? Zer 

    egoeratan sentitzen duzu beldurra?

· Haur bakoitzak beldurra dion egoera bati buruzko marrazkia egingo du. Horren ondoren, denon artean beldurren kutxa eraikiko dugu, eta han sartuko egindako marrazkiak. Kutxa gelako txoko batean kokatuko dugu, beharraren arabera, ikasle bakoitzak erabili dezan.

BELDURRA DESMITIFIKATZEN

[image: image6.jpg]Jonas eta






NOIZ ERABILI:

· Eguneroko hainbat egoeratan, sortzen zaien beldurrei aurre egiteko babesa -eta baliabideak- eskaini nahi dizkiegunean haurrei.

JARDUERAK:
· Taldean, izendatu sentitzen dituzten beldurrak. Saiatu zergatia azaltzen. 
· Ikasle bakoitzak marraz dezala bere beldurra txiki-txikia, eta bere burua handi-handia. Izenburua: Nire beldurra desagertu egingo da.
BULLYING-A


NOIZ ERABILI:

· Gelan giro ona ez dagoela sumatzen dugunean.

· Ikasle bat bullying-a jasaten ari dela sumatzen dugunean.
JARDUERAK:
· Nola sentitzen ziren gelakideak Samuelen jarrerarekin? Nola sentitu zen Samuel gelakideek aurre egin ziotenean? 

· Nola erakutsi Samueli bere jokabidea gaitzesteko modukoa dela?
· Antzeztu bullying-egoera bat: jarri ikasle zapaltzailea ikasle zapalduaren lekuan. 
BULLYING-A


NOIZ ERABILI:

· Autoestimua landu nahi dugunean, bakoitzak dituen ezaugarriei alde onak bilatzeko.

JARDUERAK:
· Nola sentitzen zen Maddi lagunek burla egiten ziotenean? Eta amak alderdi onak aipatzen zizkionean?

· Denon artean osatu horma-irudia. Ikasle bakoitzari hizki bat  eman. Margotu eta, moztu ondoren, osatu honako lelo hau: Gure berezitasunak ez dira akatsak, parerik ez duen pertsona berezi egiten gaituzten ezaugarriak baizik. 
ENPATIA



NOIZ ERABILI:

· Haur bat triste dagoela ikusten dugunean.

· Besteei interesatzen zaizkien gauzez jabetu nahi dugunean.

· Lagunen arteko elkartasuna bultzatu nahi denean.

JARDUERAK

· Nola sentitzen zen Matxangus ipuinaren hasieran? Eta bukaeran?

· Korroan eserita, aldamenekoaren tristuraren zergatia azalduko du ikasle bakoitzak. 
· Zer egingo zenuke triste sentitzen den adiskideari laguntzeko?  Idatzi esaldi batean, gero, azaldu besteei.


· Aldatu ipuinari bukaera edo pasarte zati bat. 

ENPATIA



NOIZ ERABILI:

· Sufritzen ari den pertsona kontsolatu nahi dugunean.

· Besteen ikuspuntua ulertarazi nahi dugunean.

JARDUERAK:

· Zein zen Xirtoren gaitasuna? 

· Inoiz kontatu al dizute sekreturik? Gorde al duzu?

· Zure ustez, zergatik hasi zen erregea beste modu batean pentsatzen 
    eta sentitzen?

· Marraztu ipuinaren pertsonaia nagusiak. 

· Jolasa. Telefono hondatua. Korroan eserita, lagun bakoitzak hitz bat esango dio aldamenekoari belarrira. Hark bere ondokoari, eta horrela segituko dute egiten, azkeneko lagunak hitza jaso arte. Azkenekoak ahots gora  azalduko du lehenbiziko lagunak esandako hitza.

ETORKINAK

NOIZ ERABILI:
· Bereziki, gelan etorkinak ditugunean.
JARDUERAK:
· Aniztasunak aberastasuna ematen duela oharturik, kokatu etorkin bakoitzaren jatorria munduko mapan.
· Kokatu etorkin bakoitza talde batean. Bildu haren herriko informazioa eta azaldu besteen aurrean. 

· Kokatu etorkinaren hizkuntzan idatzitako hainbat esaldi gelan: Kaixo/ Egunon/ Eskerrik asko/ Pozik nago/ Gustatzen zait/ Ez zait gustatzen… eta antzekoak.

ETORKINAK

NOIZ ERABILI:

· Bereziki, gelan etorkinak ditugunean.
JARDUERAK:

· Zer dela-eta jarri da usoa serio, urduri eta kopetilun? 

· Bildu etorkinaren herriko informazioa eta azaldu besteen aurrean. 

· Ipini etorkinaren hizkuntzan idatzitako hainbat esaldi gelan: Kaixo/ Egunon/ Eskerrik asko/ Pozik nago/ Gustatzen zait/ Ez zait gustatzen… eta antzekoak.
FAMILIA MOTAK

NOIZ ERABILI:
· Ikasle bat gurasoen banaketa bizitzen ari denean.
JARDUERAK:

· Kontatu Nereak amari entzundako ipuina. (Ahoz/idatziz)

· Biribilean, hitz egin familia motei buruz. 
· Marraztu taldeka familia motak.

· Marrazki guztiekin, osatu horma-irudia. 

FAMILIA MOTAK

NOIZ ERABILI:
· Ikasleren bat abegi-familian bizi denean.
JARDUERAK:

· Azaldu Alfonsiñoren istorioa. (Ahoz/idatziz)

· Eskulana.  Zuhaitz genealogikoa. Marraztu eta moztu senitartekoen  aurpegiak, argazki formatuan. Itsatsi kartulina batean, eta osatu zuhaitz genealogikoa. 
HERIOTZA

NOIZ ERABILI:

· Ikasle batek norbaiten edo zerbaiten heriotza jasan duenean: lagunarena, senidearena, txakur edo katuarena…
JARDUERAK:

· Denak korroan eserita, gogoratu hil den senidearekin igarotako uneak, eta hitz egin horretaz. 

· Eskulana. Denen artean, apaindu kartoizko kutxa bat (tenperekin
  margoturik, aldizkariekin collagea eginez…), eta oparitu galera jasan     
  duen ikasleari. Kutxan berak bilduko ditu hildakoari erakutsiko  lizkiokeen opari edo gauza bereziak, edota harekin
  partekatuko lituzkeen kontuak. Kutxa izango da ikaslearen eta galdu duen senitartekoaren -edo animaliaren- arteko lotura.
HERIOTZA



NOIZ ERABILI:
· Haurrei, heriotzaren aurrean, minaren adierazpena normalizatzen 
  erakutsi behar diegunean.

JARDUERAK:
·  Aukera eman heriotza jasan duen ikasleari sentitzen duena 
   adierazteko: zein harreman zuen hildako senidearekin, zer egiten 
   zuten elkarrekin…

· Jolasa: Kontrolatu zure barrea. Bikoteka. Jokalari bat bestearen 
   parean jarrita, lehenengoak keinuak egiten ditu aurpegia 
   desitxuratuz, lagunari barre eragiteko. Bikotea serio egoten 
   saiatuko da. Barre egiten duenean, rolak aldatuko dituzte, eta berriz 
   hasiko da jolasa. 
JELOSIA

NOIZ ERABILI:

· Umearen jarrera jeloskorra dela-eta, jelosia gaia landu behar denean.

JARDUERAK:

· Zergatik uste duzu Poli ez zela pozik bizi? Zuk Poliri zer-nolako 

    konponbidea bilatuko zenioke? Elkarrizketan zeloei eta inbidiei buruz 

    mintzatu: zerk sortzen ditu sentimendu horiek? 

· Autoestimua lantzen. Borobilean, talde guztiaren aurrean, esan
aldameneko lagunaren ezaugarri edo alde positibo bat: Zer gustatzen zaizu zure lagunaz? (Ad.: Nik bere irribarrea gustuko dut).

JELOSIA

NOIZ ERABILI:

· Senide bat jaiotzen denean.

JARDUERAK:

· Nola sentitu da Jonas bere arreba jaio denetik? Zu Jonas bezala 

    Sentitzen –edo sentitu- al zara?  

· Idatzi ikasleen izenak paper banatan, eta sartu poltsa batean.     Ikasleek papertxo bana hartuko dute, eta egokitu zaien lagunari idatziko diote, haren alde positiboak agertzeko. Bukatzen dutenean, sartu gutun-azalean eta helarazi lagunari.   [image: image12.png]






KOXKOR KALE-TXAKURRA





Egilea: Begoña Ibarrola


Argitaletxea: Elkar





Koxkor, txakur zahar eta gaixoa, kalean bizi zen. Jabe bat izatea zuen amets, elkar maitatzeko. Gau batean, lagunek Koxkorri laguntzea erabaki zuten, eta…











OSTIRALEKO OPILA





Egilea: Patxi Zubizarreta


Argitaletxea: Elkar





Gaur mutiko berri bat etorri da eskolara. Mutiko honen izena Simon da. Denak binaka eseri dira, baina Simon bakarrik geratu da, eta …











NIRE ARREBA AIXA





Egilea: Meri Torras


Argitaletxea: Elkarlanean





Nire arreba Aixa berezia da. Ez zen irten nire amaren sabeletik: hegazkinez etorri zitzaigun Afrikatik. Aixa oso trebea da gauza batzuetan; beste batzuetan, berriz, ez hainbeste. Harriak jaurtitzen, adibidez, ez du parekorik: non jarri begia han jartzen du harria. Eta futbolean ere aparta da, nahiz eta makuluekin ibiltzen den, hanka bakarra duelako. Aixa ez da nire eskolako beste lagunen arreben modukoa. Baina oso jatorra da, eta oso ongi pasatzen dugu elkarrekin.








ZERGATIK EZ DAUZKAT BEGI URDINAK?





Egilea: Anne Vantal


Argitaletxea: Ibaizabal





Maia gogaiturik bizi da. Ez du ulertzen zergatik den beltzarana eta ez duen amaren batere antzik, bere ama hain emakume polita izanda eta hain begi urdin liluragarriak izanik. Baina, kontatzeko, oso istorio bitxia ikasiko du Maiak. Azkenean, begi urdinak diruditen belarritakoak oparitu dizkiote bere urtebetetzean. 











AMONAK ALZHEI…ZER?





Egilea: Véronique Van den Abeele


Argitaletxea: Ttarttalo





Katixak bere amonarekin izan duen harremana kontatzen digu ipuinak, elkarrekin zer egiten zuten eta nola ibiltzen ziren. Halako batean, amona gaixotu egiten da eta, harrezkero, ez da lehengoa. 











MALANJEL PIRATA





Egilea: Txiliku


Argitaletxea: Elkar


Hitzen bilduma egiten du Aingeruk: aingeru, pirata, katagorri… Zerrenda luzea egin du. Hitzen artean,  badago hitz berezi bat: alzheimer. Gaitz hori da ipuin eder honen ardatza; izan ere, Aingeruren aitona Malanjel gaixotasun horren mendean bizi da.








KOXKOR KALE-TXAKURRA





Egilea: Begoña Ibarrola


Argitaletxea: Elkar





Koxkor, txakur zahar eta gaixoa, kalean bizi zen. Jabe bat izatea zuen amets, elkar maitatzeko. Gau batean, lagunek Koxkorri laguntzea erabaki zuten, eta…














HURBIL





Egilea: Natalia Colombo


Argitaletxea: Pamilela





Ahate bat eta untxi bat. Nor bere bakardadean murgildurik bizi dira.





ZAZPI ANTXUMEAK





Egilea: Xosé  Ballesteros


Argitaletxea: Elkar





Ama-ahuntza erosketak egitera joan da, antxumeak etxean utzita. Zin egin diote amari ez diotela zabalduko atea inori, baina otsoa iruzur egiten ahaleginduko da. Lortuko du? Plastilinazko irudiak dira protagonistak, koloretsuak, errealismo handiz eginak eta, beraz, umeen mundutik oso gertukoak.�











BELDURTIA NAIZ, ETA ZER?





Egilea: Arantxa Iturbe


Argitaletxea: Elkar





Txikitan, gorputzari erantsita eraman ohi dugu beldurra. Baina, gero, handitzen garenean, etortzen da beldurrak uxatzeko garaia. Liburu honetako protagonistari beldurti kakatia deitzen zioten. Baina lortu zuen beldurrak gainditzea.














OILOBUSTIA





Egilea: Emile Jadoul


Argitaletxea: Ttarttalo





Eduardoren aita oilobusti bat da. Igerilekuan daude aita-semeak. Ez dago ziur ondo pasako ote duen proposaturiko zera horretan; are gutxiago semetxoa salto egiteko erreguka hasten zaionean. Azkenean, beldur guztiak albo batera utzi beharko ditu salto egiteko.








JONAS ETA HOZKAILU BELDURTIA





Egilea: Juan Kruz  Igerabide


Argitaletxea: Aizkorri





Jonas txikia bakar-bakarrik geratu da etxean, ama dendara jaitsi bitartean. Beldurrak irentsi du Jonas txikia, eta etxeko gauza guztiak ere beldurrez daudela iruditzen zaio. Zure hozkailua ere beldurtia al da?








AUSARTEN KLUBA





Egilea: Begoña Ibarrola


Argitaletxea: Elkar


 Samuel indartsuena zen gelan. Uste zuen arazoak indarrez konpontzen zirela. Baten batek berak agintzen zuena egiten ez bazuen, ukabilarekin mehatxatzen zuen. Hori dela eta, haur askok beldurra zioten Samueli. Alanek, ordea, ez.











TXIMELETA BELARRIAK





Egilea: Luisa Aguilar


Argitaletxea: Pamiela, Kalandraka.





Maddik, amaren esana gogoan –bizitzan ama du erreferentzia nagusi–, banan-banan erantzuten die beste haurren esames eta trufei: besteentzat akatsa den hori abantaila eta zortea da Maddirentzat.


 �











ZER DUZU, MATXANGUS?





Egilea: Begoña Ibarrola


Argitaletxea: Elkar


Tarimaneko oihanean, tximino familia handia bizi zen. Tximinoek bazituzten lan egiteko tarteak, eta baita ondo pasatzeko uneak. Baina oso ondo pasatzeko uneetan, Matxangus adar batean geratzen zen, pentsakor, lagunak saltoka jolasean edo ibaian plisti-plasta zebiltzan bitartean.




















XIRTO ETA ERREGE HITZONTZIA





Egilea: Begoña Ibarrola


Argitaletxea: Elkar





Enpatiari buruzko ipuina da. Xirtoren historia da hau, Ozeano Bareko uharte batean bizi zen kameleoi baten istorioa.  Xirto ez zen beste kameleoiak bezalakoa, ezen kolorea aldatzeaz gain, entzuten ere bazekien. Beste inork entzuten ez zituen gauzak kontatzen zizkioten. Xirtoren ospea errege baten belarrietara iritsi zen, eta... hor hasten da ipuinaren abentura.











EZ GARA BERDINAK, BAINA BERDIN DA





Egilea: Seve Calleja


Argitaletxea:  Desclee de Brouwer


Ikasturte berria: Ana eskolara itzuli da eta  gelan, betiko lagunekin taldea osatu ordez, beste lagun batzuekin jarri du irakasleak. LAGUNAK izena jarri diote talde berriari. Anarekin batera Ghanako Aseye, Hungariako Lian, Brasilgo Noemí, Txinako Guang eta Marokoko Khaled daude taldean...














USOA, HEGAN ETORRITAKO NESKATOA





Egilea: Patxi Zubizarreta


Argitaletxea: Erein 





Kukua da Afrikatik etortzen den hegazti migratzaile baten izena. Kasai da Afrikatik etorri zen neskatila maitagarri baten izena. Kukuaren antzera, Kasai hegan etorri zen gure artera, baina Kasai hegazkin batean bidali zuten Afrikatik. Horregatik, Usoa esaten diote. Aurtengo udaberrian ere kukua Afrikatik etorri da: ku-ku, ku-ku kantari. Denak daude pozik. Baina Usoa serio jarri da, eta urduri, eta kopetilun. 























NEREAREN ARGAZKI-ALBUMA





Egilea: Mitxel Murua


Argitaletxea: Elkar





Nereak zazpi urte bete zituen egunean, Pirritxek eta Porrotxek argazki-albuma oparitu zioten, Nerea argazkizale amorratua baita. Argazkiak ateratzen dituenean,  bizitzaren istant bat jasotzen du Nereak. Argazki-albumean bere bizitzaren une asko ditu gordeak: batetik, une mingotsak (gurasoen banaketa) eta alaiak (elkarrekin igarotako momentuak). Eta une horiek guztiak gogoratuko ditu Pirritx eta Porrotxekin.











HERRIKO POSTARIAK





Egilea: Mitxel Murua


Argitaletxea: Elkar





Gaixotu egin da Manuel, Bizkaiko herri txiki bateko postaria. Nork banatu behar ditu orain herri horretan gutunak? Mutiko bat erdi negarrez dago, bere aitaren gutunik jasotzen ez duelako. Baina, lasai! Badaude bi pertsona prest postari-lana egiteko. Ea zer moduz moldatzen diren.








ADIO, ADIO





Egilea: Pello Añorga


Argitaletxea: Elkar





Aitak semea galdu du istripu batean. Hildako bere semeari buruz hitz egiten digu. Gaia gogorra izanik ere, poesia darie aitaren hitzei. Marrazkiek ere funtsezko rola betetzen dute narrazio poetikoan.  Ez dago dudarik idazlea oso ausarta izan dela gaia aukeratzeko garaian, baina maisuki garatzen du, eta horrek egiten du oso atsegina liburua. �





BETIKO





Egilea: Patxi Zubizarreta


Argitaletxea: Elkar


Hil egin da azeria, eta oso triste daude haren lagunak. Urtxintxa dator bisitan, eta azeriarekin igarotako une zoriontsuak gogoratuko dituzte. Azeria denen bihotzean, oroimenean eta irribarrean zegoen, hantxe, beti-betiko. 











NEU NAIZ HANDIENA





Egilea: Begoña Ibarrola


Argitaletxea: Elkar


Poli apoa gurasoekin eta neba-arrebekin bizi zen urmael batean. Baina ez zen pozik bizi, uste zuelako gurasoek kasu gehiago egiten zietela neba- arrebei berari baino. Konponbide bat aurkitu zuten, baina... Hor hasten da ipuinaren mamia.

















JONASEN IRATZARGAILUA





Egilea: Juan Kruz Igerabide


Argitaletxea: Aizkorri


Jonas erdi esnaturik dago logelako iratzargailuaren tik-tak, tik-tak entzuten ari den bitartean. Zerbait arraroa sumatu du: aitak untxi-belarriak dituen iratzargailua oparitu zion eguna oroitzen hasi da, bere arrebatxoa jaio zen eguna, alegia. Jonasen zeloen inguruan gauzatzen da istorioa. Arrebarenganako sentimenduak nola aldatu zaizkion gogoratzen hasi da Jonas. Nahiz eta hasieran asko maite zuen, denborak aurrera egin ahala, ulertezinak iruditzen zaizkion egoera ezezagun anitzekin egin du topo.

